
 الْحمد. الرحيمِ الرحمنِ اللَّه بِسمِ. الرجِيمِ الشيطَان من بِاللَّه أَعوذُ

لَّهل بر ينالَملاَةُ.الْعلاَ الصالسولَي مع فربِ أَشاءِالأَنا ينديس دمحلَي معو هآل 

ކީރިތި الله މާތް  .الرجِيمِ الشيطَان من بِاللَّه أَعوذُ:  وبعد،  أَجمعين صحابِهوأَ

 الشيطَان من بِاللَّه فَاستعذْ الْقُرآَنَ قَرأْت فَإِذَا .ޤުރުއާނުގައި ވަޙީކުރައްވާފައި ވެއެވެ

ކަލޭގެފާނު ޤުރުއާން ކިޔަވާ ވިދާޅުވާން ! އޭ މުޙައްމަދުގެފާނެވެ" 98 النحل. جِيمِالر

   ".ވިދާޅުވާށެވެ الرجِيمِ الشيطَان من بِاللَّه أَعوذُޤަޞްދު ކުރައްވާ ހިނދު 

ކިޔުމަށް އަމުރު  أَعوذُ އާޔަތުގައި އެވަނީ ޤުރުއާން ކިޔަވަން ފެށުމުގެ ކުރިން މި

ގެފާނަށް މުޚާޠަބު ކުރެވިފައި ވިޔަސް އެ ޙުކުމަކީ އާޔަތުގައި އިތުރު އެކަލޭ މި . ކުރައްވާފައެވެ

  . އެއީ ހުރިހާ މުސްލިމުންނަށް ކުރެވިފައިވާ އަމުރެކެވެ. ޢާއްމު ޙުކުމެކެވެ

ޖުމްހޫރު ދަންނަބޭކަލުން ދެކެވަޑައިގަންނަވާ ގޮތުގައި މިތާ އައިސްފައިވާ އަމުރަކީ 

  . އައިސްފައިވާ އަމުރެކެވެ) ސުންނަތަށް( ނަމާދުގައި ނޫންނަމަ ނުދުބަށް

ނަމާދުގެ ފުރަތަމަ ރަކުޢަތުގައި އަލްއިމާމް އަބޫ ޙަނީފާ އާއި އަލްއިމާމް ޝާފިޢީ 

މިއީ ޤުރުއާނުގެ އާޔަތެއް  الرجِيمِ الشيطَان من بِاللَّه أَعوذُ. ވިދާޅުވެއެވެ أَعوذُ

  .ވަޑައިގަންނަވައެވެނޫންކަމަށް ހުރިހާ ދަންނަބޭކަލުން އެއްބަސްވެ

ދެމީހަކު ސަލާމާއި ޞަލަވާތް ލެއްވި . ސުލައިމާނު ބުނު ޟަރަދު ވިދާޅުވިއެވެ

އަދި އޭގެ ތެރެއިން އެކަކު . ޒުވާބު ކުރަން ފެއްޓިއެވެއިތުރު އެކަލޭގެފާނުގެ އަރިހުގައި 

ވަރަށް ރުޅި އައިސްގެން ވާހަކަ ދައްކަން ފެށި ހިނދު އިތުރު އެކަލޭގެފާނު އޭނާ އާ 

. ތިމަންކަލޭގެފާނަށް ކަލިމައެއް އެނގިވަޑައިގަންނަވައެވެ. "މާލަށް ބައްލަވާލައްވާ ވިދާޅުވިއެވެ ދި

 من بِاللَّه أَعوذُއެއީ . އެ ކަލިމަ އޭނާ ކިޔައިފިނަމަ ރުޅި މައިތިރިވެދާހުއްޓެވެ
طَانيمِ الشجِيޢަލައިހި ވަސައްލަމްގެ މި الله ޞައްލަالله ރަސޫލު"  .އެވެ الر

ޅު އަޑު އިވުމުން އަޞްހާބު ބޭކަލަކު ތެދުވެވަޑައިގެން ރުޅި އައިސްފައިވާ މީހާއާ ޙަދީޘްފު

ސަލާމާއި ޞަލަވާތް ލެއްވި އިތުރު އެކަލޭގެފާނު އެ ވިދާޅުވި ބަސްފުޅު . ދިމާއަށް ވިދާޅުވިއެވެ

ތިމަންކަލޭގެފާނަށް ކަލިމައެއް . "އެނގޭތޯއެވެ؟ އެކަލޭގެފާނު ޙަދީޘް ކުރެއްވިއެވެ

 أَعوذُއެއީ . އެކަލިމަ އޭނާ ކިޔައިފިނަމަ އޭނާ ރުޅި މައިތިރިވެދާނެއެވެ. ގަންނަވައެވެއެނގިވަޑައި

بِاللَّه نم طَانيمِ الشجِيއެހިނދު އެ ރުޅި އައިސްފައިވާ މީހާ ބުންޏެވެ. އެވެ الر .

 3282ޞަޙީޙުލް ބުޚާރީ ( "ތިބާއަށް ފެނިލައްވަނީ އަޅުގަނޑަކީ މޮޔައެއް ކަމަށްތޯއެވެ؟

   )2610ސްލިމް މު

އެކަލޭގެފާނު . އުޘްމާނު ބުން އަބިލް ޢާޞުއް ޘަޤަފީގެ އަރިހުން ރިވާ ވެގެން ވެއެވެ

الله އޭ . ސަލާމާއި ޞަލަވާތް ލެއްވި އިތުރު އެކަލޭގެފާނުގެ އަރިހަށް އައިސް ދެންނެވިއެވެ

ހަމަކަށަވަރުން ތިމަން ނަމާދު ކުރަނިކޮށް ޝައިޠާނާ އައިސް ތިމަންގެ ! ގެ ރަސޫލާއެވެ

އެހިނދު ސަލާމާއި ޞަލަވާތް ލެއްވި އިތުރު އެކަލޭގެފާނު . އޮޅުވާލައެވެ) ކިޔެވުން(ރާއަތު ޤި

ޢަރަބި ބަހުގައި . (އެވެ" ޚަންޒަބު"އެ ޝައިޠާނާ އަށް ކިޔަނީ . ހަދީޘް ކުރެއްވިއެވެ

މިތަނުގައި އެ ލަފްޒު އިތުރު އެކަލޭގެފާނު ބޭނުން . ޚަންޒަބު ކިޔަނީ ކުނި މަސްގަނޑަށެވެ

ހާމިޝް ތަފްސީރުލް ޤުރުޠުބީ .) (ފައި އެވަނީ ޝައިޠާނާގެ ލަޤަބެއްގެ ގޮތުގައެވެކުރައްވާ

ކިޔުމަށް ފަހު ވާތް  أَعوذُތިބާއަށް އެ އައިކަމަށް އިޙްސާސްކުރެވިއްޖެނަމަ ) 1/124

އެގޮތަށް . އުޘްމާނު ބުން އަބިލް ޢާޞް ވިދާޅުވިއެވެ. ފަރާތަށް ތިން ފަހަރު ކުޅު ޖަހާށެވެ

) 2203މުސްލިމް . (ޖެއެވެކަން ފިލައިގެން ހިނގައްކުރުމުން އެ  ތިމަން ކަންތައް 

. މިތަނުގައި ތިންފަހަރު ކުޅު ޖަހާށޭ އޮތުމުން ތިން ފަހަރު ކުޅު ޖަހާނީއެއް ނޫނެވެ"

." ލުމުން ފުދޭނެއެވެމިހެން ހަދާ.. ޗުއް.. ޗުއް.. ތިންފަހަރު ކުޅު ނުނުކުންނަ ގޮތަށް ޗުއް

  )މުތަރުޖިމް(

. އެކަމަނާ ވިދާޅުވިއެވެ. ކީމްގެ އަރިހުން ރިވާ ވެފައިވެއެވެޙަޥްލަތު ބިންތު ޙަ

ތަނެއްގައި . ސަލާމާއި ޞަލަވާތް ލެއްވި އިތުރު އެކަލޭގެފާނު ޙަދީޘްކުރައްވަނިކޮށް އަޑުއެހީމެވެ

 خلَق ما شر من التامات اللَّه بِكَلمات أَعوذُ) ނުވަތަ ރޭ ކުރާއިރު(މަޑުކުރާއިރު 

 .މަ އެތަނުން އެމީހަކު ދާންދެން އޭނާއަށް އެއްވެސް ގެއްލުމެއް ނުދެވޭނެއެވެކިޔައިފިނަ

  ) 2708މުސްލިމް (

ގެ މާނައަކީ އެއްޗެއްގެ ފަރާތުން ނުވަތަ  الإستعاذَةނުވަތަ  أَعوذُޢަރަބި ބަހުގައި 

ހެޔޮކަމުން  الرجِيمِ الشيطَان من بِاللَّه أَعوذُ. ކަމަކުން ރައްކާތެރިވުމަށް އެދުމެވެ

ގެ ޙަޟްރަތުން الله ދުރުވެފައިވާ ޝައިޠާނުގެ ކިބައިން ރައްކާތެރި ކުރެއްވުމަށް މާތް 

މާނައަކީ ހެޔޮކަމުން ދުރުވެފައި . އެވެ شطَن މިލަފްޠުގެ އަޞްލަކީ الشيطَان. އެދުމެވެ

ލު ޝައިޠާނާއަށް ޝައިޠާނާގެ ނަމުން ނަން ދެވުނީ ޙައްޤާއި ދުރުވުމާ ޙައްޤު ޤަބޫ. ވުމެވެ

މިގޮތުން ޖިންނިއެއް ވިޔަސް ނުވަތަ އިންސާނެއް ވެސް . ކުރުމަށް ބޮޑާވެ ދެކޮޅު ހެދުމުންނެވެ 

ޙައްޤު ޤަބޫލު ނުކޮށް ނުބައި ކަމުގައި ޙައްދު ފަހަނަ އަޅައި ހިނގައްޖެނަމަ ޝައިޠާނުގެ 

ޡާ އަދި މި ނޫން ގޮތްގޮތަށް ވެސް މި ލަފް. ލަފްޡު އެފަދަ މީހަކަށް ބޭނުން ކުރެވިދާނެއެވެ

ގެ މާނައަކީ ހެޔޮކަމުން ދުރުވެ ނިކަމެތި  الرجِيم. ބެހޭގޮތުން ވާހަކަ ދެކެވިފައި ވެއެވެ

ގެ ލަފްޡު ޤަތުލު ކުރުމަށް، ލަޢުނަތަށް، ހުތުރު  الرجمޢަރަބި ބަހުގައި . ވެފައިވާ މީހާއެވެ

  .އެއްޗެހި ކިޔުމަށް، ފަހައިލައި ދުރުކޮށް ލުމަށްވެސް ބޭނުން ކުރެވެއެވެ

  ލް ފާތިޙާގެ ތަފްސީރުސޫރަތު

އަލްފާތިޙާ އިން . މިއީ ޤުރުއާނުގެ ފުރަތަމަ ސޫރަތެވެ. މިއީ މައްކީ ސޫރަތެކެވެ

މި ސޫރަތް . (ނަން ދެވިފައިވަނީ ކީރިތި ޤުރުއާން މި ސޫރަތުން ފެއްޓިފައިވާތީއެވެ

 تفْسِير هومع الكَرِيم القرآن(.) ބާވައިލެއްވިފައިވަނީ އަލްމުއްދައްޘިރު ސޫރަތަށް ފަހުގައެވެ

 މިސާލަކަށް . ވެސް ދެވިފައިވެއެވެ މި ސޫރަތަށް މިނަން ނޫން އެހެން ނަންތައް  )الجَلالَينِ

ابِ أُمتالْك  ،عبثَانِ السيالْم  ،أُم القرآن  ،زة،  الكَنيافالو  ،دةُ،  الحَمورس 

لاةفَاءِ،  الصة،  الشيالكَاف  ،اسރަވާއިޢުލް ބަޔާން (. ނަންތަކެވެ ފަދަ  الأَس

  )15-1/14ފަތުޙުލްޤަދީރު ލިއްޝަޥްކާނީ ،  1/14ލިއްޞާބޫނީ 

މި ސޫރަތަކީ ޤުރުއާނުގެ އެންމެ މާތް ސޫރަތް ކަމަށް ސަލާމާއި ޞަލަވާތް ލެއްވި 

ބުނު الله ޢަބްދު) 4703ޞަޙީޙުލް ބުޚާރީ (. އިތުރު އެކަލޭގެފާނު ޙަދީޘް ކުރެއްވިއެވެ

. އެކަލޭގެފާނު ވިދާޅުވިއެވެ. ންހުމާގެ އަރިހުން ރިވާ ވެފައި ވެއެވެޢަ الله ޢައްބާސް ރަޟިޔަ

ސަލާމާއި ޞަލަވާތް ލެއްވި އިތުރު އެކަލޭގެފާނުގެ އަރިހުގައި ޖިބްރީލްގެފާނު އިންނަވަނިކޮށް 

. ދެން ޖިބްރީލްގެފާނު މަތި ބައްލަވާލެއްވުމަށް ފަހު ދެންނެވިއެވެ. މަތިން އަޑެއް އިވުނެވެ

އަދި ދުވަހަކުވެސް ބިމަށް . ގެ ކުރިން ނުހުޅުވޭ ދޮރެއް ހުޅުވިއްޖެއެވެމިއަދު އުޑުން މީ

އެހިނދު އެބޭކަލަކު ސަލާމް . ފައިބާވަޑައިނުގަންނަވާ މަލާއިކަތް ބޭކަލަކު ފައިބާވަޑައިގެންފިއެވެ

އެއީ . ކަލޭގެފާނަށް އުފާވެރިކަން ހުއްޓެވެ) މުޙައްމަދުގެފާނެވެ! އޭ. (ގޮވާލައްވާ ވިދާޅުވިއެވެ

ކަލޭގެފާނަށް " ނޫރު"ގެފާނަށްވުރެ ކުރިން އެއްވެސް ނަބީބޭކަލަކަށް ދެއްވާފައި ނުވާ ދެ ކަލޭ

އާއި ސޫރަތުލް ބަޤަރާގެ ފަހު އާޔަތް ) އަލްޙަމްދު(އެއީ ފާތިޙަތުލް ކިތާބު . ދެއްވިއްޖެއެވެ

ކިޔަވާ ) އެބަހީ އެދެބައި ނުވަތަ އެއްބައި(އެ ދެ ނޫރުން ޙަރުފެއް ކަލޭގެފާނު . ތަކެވެ

  )) 806(،254،)1877(މުސްލިމް . (ޅުވިނަމަ އޭގެ ޘަވާބު ދެވޭ ހުއްޓެވެވިދާ

އެއީ ކިހާވަރަކަށް ކަމެއް އަދި ކޮން ގޮތަކަށް ކަމެއް ޙަދީޘްގައި ބަޔާން 

ސޫރަތުލް (ބައި  ދެ ކޮންމެއަކަސް އެގޮތަށް ޚާއްޞަ ކުރެއްވުމުން އެ . ކުރެވިފައެއް ނުވެއެވެ

ގެ މުހިއްމުކަން ވަރަށް ރަނގަޅަށް ހާމަ ) ބައިފާތިޙާ އަދި ސޫރަތުލް ބަޤަރާ ގެ ނިމޭ 

  )މުރަތުޖިމް. (ވެގެން ދެއެވެ

ހަމަކަށަވަރުން ސަލާމާއި . ޢުބާދަތު ބުނުއް ޞާމިތުގެ އަރިހުން ރިވާވެފައިވެއެވެ

އެމީހެއްގެ ނަމާދުގައި ސޫރަތުލް . "ޞަލަވާތް ލެއްވި އިތުރު އެކަލޭގެފާނު ޙަދީޘް ކުރެއްވިއެވެ

  ) 756ޞަޙީޙުލް ބުޚާރީ ." (ގެ ނަމާދު ޞައްޙައެއް ނުވާހުއްޓެވެފާތިޙާ ނުކިޔާ މީހެއް

 7މިސޫރަތުގެ އާޔަތްތަކުގެ ޢަދަދަކީ . އަލްއިމާމުލް ޤުރުޠުބީ ވިދާޅުވެފައިވެއެވެ

ޢަލިލްކޫފިލް  މަވެސް އަލްމުޤްރީ ޙުސައިން ބުނުނަ. ކަމަށް މި ޢުއްމަތް ވަނީ އިޖްމާޢުވެފައެވެ

! ބައްލަވާ.) (މިއީ މުޢުތަޒިލާ ފިރުޤާގެ އިސް މީހެކެވެ( ޙާފިޡުއާއި ޢަމްރޫ ބުނު ޢުބައިދު

މި ދެބޭކަލުން މި ) 6404: ރަޤަމް  3/203މީޒާނުލް އިޢުތިދާލު ލިއްޛަހަބީ 

. އާޔަތް ކަމުގައެވެ 6ޙުސައިން ބުނު ޢަލީ ވިދާޅުވަނީ . މައްސަލާގައި އިދިކޮޅު ހައްދަވައެވެ

  . ވެއެވެއި ވިދާޅުއާޔަތް ކަމުގަ 8ޢަމްރޫ ބުނު ޢުބައިދު 

އާޔަތް  7މި މައްސަލާގައި ރަނގަޅު ގޮތަކީ އިސްވެ ބަޔާންކުރެވުނު ފަދައިން 

އެއީ މިކަމަށް އަންނަނިވި އާޔަތުންވެސް ކޮންމެވެސް ވަރެއްގެ ދަލީލެއް ނުވަތަ . ކަމުގައެވެ

 من اسبع آَتيناك ولَقَد(. ވަޙީ ކުރައްވާފައިވަނީ މިފަދައިން ނެވެ. ޢިޝާރާތެއް ލިބޭތީއެވެ

އާޔަތް  7އަދި ހަމަކަށަވަރުން ތަކުރާރުކޮށް ކިޔެވޭ "މާނައީ  87 الحجر.......) الْمثَانِي

  ." ތިމަންރަސްކަލާންގެ ކަލޭގެފާނަށް ދެއްވީމެވެ

ގިނަ ތަފްސީރު . މިއާޔަތުގެ ތަފްސީރުގައި އަލްއިމާމުލް ޝަޥްކާނީ ވިދާޅުވެފައިވެއެވެ

.) އަކީ، ސޫރަތުލް ފާތިޙާއެވެ الْمثَانِي من سبعا :އެބަހީ(ޢިލްމުވެރިން ވިދާޅުވަނީ އެއީ 

  )3/141ފަތުޙުލް ޤަދީރު ލިއްޝަޥްކާނީ (

ގެ އިސްމުފުޅުން الله މާތް : މާނައީ الرحيمِ الرحمنِ اللَّه بِسمِ

ހުރިހާ . ވަންތަ ރަސްކަލާންގެއެވެ رحيمވަންތަ  رحمنއެކަލާންގެއީ . ފަށައިގަންނަމެވެ

 الرحيمِ الرحمنِ اللَّه بِسمِލުންވެސް އެއްބަސްވެ ވަޑައިގަންނަވާ ގޮތުގައި ދަންނަ ބޭކަ

 الرحمنِ اللَّه بِسمِއަލްއިމާމުއް ޝާފިޢީ ވިދާޅުވަނީ . އަކީ އައްނަމްލު ސޫރަތުގެ އާޔަތެކެވެ

އަލްއިމާމު  .އަދި ކޮންމެ ސޫރަތެއްގެ އާޔަތެކެވެ. އަކީ ސޫރަތުލް ފާތިޙާގެ އާޔަތެކެވެ الرحيمِ

އަކީ ހަމައެކަނި ސޫރަތުއް ނަމްލުގެ  الرحيمِ الرحمنِ اللَّه بِسمِމާލިކު ވިދާޅުވަނީ 

އަލްއިމާމު އަބޫ . އެހެނީ އެއީ ސޫރަތުލް ފާތިޙާ ގެ އާޔަތެއް ނޫނެވެ. އާޔަތެއް ކަމުގައެވެ

ނަމަވެސް އެއީ . ގެ އާޔަތެކެވެޤުރުއާނުއަކީ  الرحيمِ الرحمنِ اللَّه بِسمِޙަނީފާ ވިދާޅުވަނީ 

ޥަމާ  1/47: ރަވާޢިއުލް ބަޔާން ލިއްޞާބޫނީ. (ސޫރަތުލް ފާތިޙާގެ އާޔަތެއް ނޫނެވެ

ގައި  السنة فقْهފަޟީލަތުއް ޝައިހުލް އުސްތާޛު އައްސައްޔިދު ސާބިޤު  )ބަޢުދަހާ

 اللَّه بِسمِއި ދަންނަ ބޭކަލުން އެއްބަސްވެ ވަޑައިގަންނަވާ ގޮތުގަ. ވިދާޅުވެފައި ވެއެވެ

ނަމަވެސް ދަންނަ . އަކީ އައްނަމްލު ސޫރަތުގެ އާޔަތެއްގެ ބައެކެވެ الرحيمِ الرحمنِ

ބޭކަލުންގެ މެދުގައި ދެބަސްވުން އުފެދިފައިވަނީ ކޮންމެ ސޫރަތެއްގެ ފެށޭތަނުގައި ލިޔެފައިވާ 

ތިން މަޛްހަބު މަޝްހޫރު ވެފައި  މިކަމުގައި. އާއި މެދުގައެވެ الرحيمِ الرحمنِ اللَّه بِسمِ

  .ވެއެވެ

  ފުރަތަމަ މަޛްހަބް 

އަދި ކޮންމެ . އަކީ ސޫރަތުލް ފާތިޙާގެ އާޔަތެކެވެ الرحيمِ الرحمنِ اللَّه بِسمِ

 الرحيمِ الرحمنِ اللَّه بِسمِސޫރަތުލް ފާތިޙާ ކިޔާއިރު . ސޫރަތެއްގެ ވެސް އާޔަތެކެވެ

ސިއްރުން ކިޔާ ނަމާދު ތަކުގައްޔާއި އަޑު ހަރުކޮށް ކިޔާ . ތެވެކިޔުންވެސް ވާޖިބު ވާނެ

. ވެސް ހަމަ އެގޮތަށް ކިޔަން ޖެހޭނެއެވެ الرحيمِ الرحمنِ اللَّه بِسمِނަމާދު ތަކުގައި 

ވެސް ހަމަ  الرحيمِ الرحمنِ اللَّه بِسمِއެހެނީ އަޑު ހަރުކޮށް ކިޔަވާ ނަމާދު ތަކުގައި (

މި މަޛްހަބުގެ އެންމެ ވަރުގަދަ ދަލީލަކީ ނުޢައިމު ބުނުލް .) ކިޔަން ޖެހޭނެއެވެ އަޑު ހަރުކޮށް

الله ރަޟިޔަ(ތިމަން އަބޫ ހުރައިރާ . އެކަލޭގެފާނު ވިދާޅުވިއެވެ. މުޖައްމިރުގެ ޙަދީޘެކެވެ

 الرحيمِ الرحمنِ اللَّه بِسمِފަހެ އެކަލޭގެފާނު . ގެ ފަހަތުގައި ނަމާދު ކުރީމެވެ) ޢަންހު

އަބޫ . އަދި އެ ޙަދީޘްގެ ފަހުގައި ވެއެވެ. ދާޅުވުމަށް ފަހު ސޫރަތުލް ފާތިޙާ ވިދާޅުވިއެވެވި

ހަމަކަށަވަރުން ތިމަންކަލޭގެފާނު މި ކުރެއްވި . "ޢަންހު ވިދާޅުވިއެވެالله ރަޟިޔަހުރައިރާ 

ޢަލައިހި ވަސައްލަމް ކުރައްވާ ނަމާދާ އެންމެ އެއްގޮތް الله ޞައްލަالله ނަމާދަކީ ރަސޫލު

އައްޝައިޚުލް އަލްބާނީ ވިދާޅުވަނީ މި ޙަދީޘްގެ )  905ރަވާހުއް ނަސާއީ (." ނަމާދެވެ

މި  499ރަޤުމުލް ޙަދީޘް ، 1/251: ވައިބްނު ޚުޒައިމާ. ސަނަދު ޟަޢީފު ކަމުގައެވެ

މި ޙަދީޘްގެ . މުޙައްމަދު މުޞްޠަފާ އަލްއަޢުޡަމީ ވިދާޅުވެފައި ވެއެވެ. ޙަދީޘާ ބެހޭގޮތުން ޑރ

އެއީ އިބްނު އަބީ . ހިލާލް ނުވާނަމަ މިއީ ޞައްޙަ ސަނަދެކެވެސަނަދުގައިވާ އިބްނު އަބީ 

 .)ހިތުދަސްކުރި ޙަދީޘްތައް އޮޅިފައެވެ: އެބަހީ. (ހިލާލަށް ވަނީ އިޚްތިލާޡު ވެފައެވެ

ސަޢީދުގެ ޙަދީޘް އަލް . އެކެވެ ثقَهސަޢީދަކީ . އަލްއިމާމުއް ޒަހަބީ ވިދާޅުވެފައި ވެއެވެ(

ސަޢީދު . އިމާމު އިބްނު ޚަޒުމް އެކަނި ވިދާޅުވެފައި ވެއެވެއަލް. ކުތުބުއް ސުއްނާ ގައި ވެއެވެ

: ރަޤަމުއް ތަރުޖަމާ 2162: މީޒާނުލް އިޢުތިދާލު ލިއްޛަހަބީ. ބާރު ގަދައެއް ނޫނެވެ

. އަލްޙާފިޡް އިބްނު ޙަޖަރު ފަތުޙުލް ބާރީގައި ވިދާޅުވެފައިވެއެވެ ) ތާންޗާޕް ޕާކިސް 3290

ކިޔުމާ ބެހޭގޮތުން ) ނަމާދުގައި(އަޑު ހަރުކޮށް  حيمِالر الرحمنِ اللَّه بِسمِމިއީ 

  )ފަތުޙުލް ބާރީ. (އައިސްފައިވާ އެންމެ ޞައްޙަކަން ބޮޑު ޙަދީޘެވެ

  ދެވަނަ މަޛްހަބު

އެ ބާވައިލެއްވުނީ ބަރަކާތް . އަކީ ވަކި އާޔަތެކެވެ الرحيمِ الرحمنِ اللَّه بِسمِ

 بِسمِސޫރަތުލް ފާތިޙާ ކިޔާއިރު . ށް ޓަކައެވެޙާޞިލް ކުރުމަށާއި ދެ ސޫރަތް ވަކި ކުރުމަ

نِ اللَّهمحيمِ الرحނަމާދުގައި އަލްޙަމްދު . (އަދި މުސްތަޙައްބެވެ. ކިއުން ޖާއިޒެވެ الر

ދަލީލަކީ . ކިޔުން އެއީ ސުންނަތެއް ނޫނެވެ الرحيمِ الرحمنِ اللَّه بِسمِބާރަށް ) ކިޔާއިރު

الله ތިމަންކަލޭގެފާނު ރަސޫލު. އެކަލޭގެފާނު ވިދާޅުވިއެވެ. ވި ޙަދީޘެވެއަނަސްގެފާނުންގެ އަންނަނި

ޢަލައިހި ވަސައްލަމްގެ ފަހަތްޕުޅުގައްޔާއި އަބޫބަކުރުގެފާނާއި އުމަރުގެފާނާއި الله ޞައްލަ

 الرحيمِ الرحمنِ اللَّه بِسمِއެބޭކަލުން . އުޘްމާނުގެފާނުގެ ފަހަތްޕުޅުގައި ނަމާދު ކުރެއްވީމެވެ

ޞައްޙަޙަހުލް ، 907މިޙަދީޘް އަލްއިމާމުއް ނަސާއީ ( .އަޑުން ވިދާޅެއް ނުވެއެވެހަރު 

އަލްބާނީ، އަދި އިބްނު ޙިއްބާނާއި އައްޠަހާވީ އާއި ބުޚާރީއާއި މުސްލިމްގެ ޝަރުޠުތައް 

ރަޤަމުލް  1/249،250: އިބްނު ޚުޒައިމާ. ފުރިހަމަވާ ސަނަދަކުން ރިވާ ކުރައްވާފައި ވެއެވެ

. މި ޙަދީޘް އަލްއިމާމުލް އަލްބާނީ ވަނީ ޞައްޙަ ކުރައްވާފައެވެ. 495،496،497: ޙަދީޘް

  .)މުޙައްމަދު މުޞްޠަފާ އަލް އަޢުޡަމީ ވެސް ޞައްޙަ ކުރައްވައެވެ.އަދި ޑރ

ސަލާމާއި ޞަލަވާތް . އަނަސްގެފާނު ވިދާޅުވިއެވެ. "ބުޚާރީގެ ރިވާޔަތުގައި ވެއެވެ

ހަށަން (އި ޢުމަރުގެފާނު ނަމާދު ފައްޓަވަނީ ލެއްވި އިތުރު އެކަލޭގެފާނާއި އަބޫބަކުރުގެ ފާނާ

 الْعالَمين رب للَّه الْحمدބެންނެވުމަށްފަހު ޤުރުއާން ކިޔަވާ ވިދާޅުވާން ފައްޓަވަނީ 

ޞަޙީޙުލް .(ހަރު އަޑުން ކިޔަވާ ވިދާޅެއް ނުވެއެވެ الرحيمِ الرحمنِ اللَّه بِسمِ." އިންނެވެ

ކިތާބުއް ޞަލާތި ބާބު  399: ޞަޙީޙު މުސްލިމް ! ވާއަދި ބައްލަ) 743: ބުޚާރީ 

52(  

  ތިންވަނަ މަޛްހަބު 

ފަރުޟު . އަކީ ސޫރަތުލް ފާތިޙާގެ އާޔަތެއް ނޫނެވެ الرحيمِ الرحمنِ اللَّه بِسمِ

މިއީ . ނަމާދުގައި ސިއްރުން ކިޔުންވެސް އަދި ހަރު އަޑުން ކިޔުންވެސް މަކުރޫހަ އެވެ

 السنة فقْه(. މިއީ ބަލިކަށި މަޛްހަބެކެވެ.  ވާހަކައެއް ނޫނެވެއެއްވެސް އިތުބާރު ހުރި 

1/115(  

ފުރަތަމަ މަޛްހަބާއި ދެވަނަ މަޛްހަބާއި ބެހޭގޮތުން އަލްއިމާމު އިބުނުލް ޤައްޔިމު 

 بِسمِ) ނަމާދުގައި(ސަލާމާއި ޞަލަވާތް ލެއްވި އިތުރު އެކަލޭގެފާނު . "ވިދާޅުވެފައި ވެއެވެ

اللَّه محيمِ نِالرحނަމަވެސް ގިނައިން ކިޔަވާ . ހަރު އަޑުންވެސް ކިޔަވާ ވިދާޅުވެއެވެ الر

 اللَّه بِسمِއެއީ އިތުރު އެކަލޭގެފާނު އަބަދު ހަރު އަޑުން  .ވިދާޅުވަނީ ސިއްރުންނެވެ

ކިޔަވާ ވިދާޅުވާނަމަ އެކަން އަލްޚުލަފާއުއް ރާޝިދޫން އާއި ) ނަމާދުގައި( الرحيمِ الرحمنِ

ޒާދުލް ( )އެކަން މަޝްހޫރުވާ ހުއްޓެވެ. (ޙާބު ބޭކަލުންނަށް ސިއްރު ވެފައެއް ނުވާނެއެވެއަޞް

  )މ1972، 3ދާރުލް ފިކުރު ޗާޕު  1/52މަޢާދު 

ސިޓީ ލިޔާ އިރުގައްޔާއި . "އަލްއިމާމުލް ޤުރުޠުބީ ވިދާޅުވެފައިވެއެވެ: މަސްއަލަ 

ލިއުން އެއީ  الرحيمِ الرحمنِ اللَّه بِسمِޢިލްމީ ފޮތްތައް ލިޔާއިރު އެންމެ ފުރަތަމަ 

އަލްއިމާމުއް ޒުހުރީ . ކަމެއް ކަމަށް މިއުއްމަތް ވަނީ އެއްބަސް ވެފައެވެ) ހުއްދަ(ޖާއިޒް 

) ލަވަ ފަދަ ތަކެތި(ސުންނަތަކީ ނުވަތަ ސުންނަތް ގޮތަކީ ޅެން . ވިދާޅުވެފައި ވެއެވެ

  . ނުލިޔުމެވެ الرحيمِ الرحمنِ اللَّه بِسمِލިޔާއިރު 

 الرحيمِ الرحمنِ اللَّه بِسمِކޮންމެ ކަމެއް ކުރުމުގެ ކުރިން : މައްސަލަ 

މިސާލަކަށް ކެއުމުގެ . ކިޔުން އެއީ ސުންނަތެއް ކަމަށް ޝަރީޢަތުގައި އައިސްފައި ވެއެވެ

ކުރިން، ބުއިމުގެ ކުރިން، ޖަނަވާރު ފަދަ ތަކެތި ޛަބަހަ ކުރުމުގެ ކުރިން، ފެންވެރުމުގެ 

ޖިމާޢު ވުމުގެ ކުރިން، ކަނޑު މައްޗަށް އެރުމުގެ ކުރިން ފަދަ މިނޫން ކަންތައްތަކުގައި ކުރިން، 

  . ވެސް މެއެވެ

  . ވަޙީ ކުރައްވާފައި ވެއެވެالله މާތް 

  ....) علَيه اللَّه اسم ذُكر مما فَكُلُوا(

  118  الأنعام

ގެ الله ކަތިލިއިރު މާތް  ތިޔަބައިމީހުން ކަތިލައި އުޅޭ ތަކެތީގެ ތެރެއިން އެ އެއްޗެއް "

  .އަދިވެސް ވަޙީ ކުރައްވައެވެ ."އިސްމުފުޅު ކިޔެވުނު އެއްޗަކުން ކައިއުޅޭށެވެ

   )رحيم لَغفُور ربي إِنَّ ومرساها مجراها اللَّه بِسمِ فيها اركَبوا وقَالَ(

   41 هود

އެ ނައު ދުވުމާއި އަދި . ށިކަމެވެތިޔަބައިމީހުން ނަވަށް އަރާހު. ނޫޙުގެފާނު ވިދާޅުވިއެވެ"

ހަމަކަށަވަރުން ތިމަންކަލޭގެފާނު ހެއްދެވި . ގެ އިސްމުފުޅުންނެވެالله މާތް ހުއްޓުންވަނީ 

  ."ރަސްކަލާންގެއީ ގިނައިން ފާފަ ފުއްސަވާ ނުހަނު އޯގާތެރި ރަޙީމްވަންތަ ރަސްކަލާންގެއެވެ

ކަށަވަރުން ސަލާމާއި ހަމަ. ޢަންހުގެ އަރިހުން ރިވާވެފައި ވެއެވެالله ޖާބިރު ރަޟިޔަ

ރޭވާން ކައިރިވުމުން ކުޑަކުދީން . ޞަލަވާތް ލެއްވި އިތުރު  އެކަލޭގެފާނު ޙަދީޘް ކުރެއްވިއެވެ

އެއީ އެގަޑިއަކީ ޝައިޠާނުންތައް ބިމުގައި . ބޭރަށް ދިޔަ ނުދީ ގޭގައި ބައިތިއްބާށެވެ

ށް ނެރުނަސް ދެން ރޭގަނޑުން ބައެއް ދިޔުމުން އެކުދިން ބޭރަ. ފެތުރިގަންނަ ވަޤުތެވެ

އަދި . ގޭގެ ދޮރުތައްވެސް ލައްޕާށެވެ) ރޭގަނޑު ނިދާއިރު(އަދި . މައްސަލައެއް ނެތެވެ

އަދި . އެއީ ލައްޕާފައިވާ ދޮރެއް ޝައިޠާނާ ނުހުޅުވާނެތެވެ. އެލައްޕާއިރު ބިސްމި ކިޔާހުށިކަމެވެ



  ސޫރަތުލް ފާތިޙާގެ ތަފްސީރު 
 

 

13 
 

ލިތައްވެސް އަދި ބިސްމި ކިޔާފައި ތެ . ބިސްމި ކިޔާފައި ފެން ބަނޑިޔާގެ މަތިވެސް ޖަހާށެވެ

  )97،)5250(މުސްލިމް(އަލްޙަދީޘް . މަތިޖަހާށެވެ

ރޭގަނޑުގެ އަނދިރިކަން ރަނގަޅަށް ފެތުރެންދެން . "ބައެއް ރިވާޔަތުގައި ވެއެވެ

  )2013(98)5253(: މުސްލިމް ." ކުޑަކުދިން ބޭރަށް ނުނެރެ ގޭގައި ބައިތިއްބާށެވެ

 يستحلُّ الشيطَانَ إِنَّ. އެވެއަބޫޙުޒައިފާގެ އަރިހުން ރިވާވެފައިވާ ޙަދީޘެއްގައި ވެ

امأَلاَّ الطَّع ذْكَري ماس اللَّه هلَي2017(102)5259(އަލްޙަދީޘް މުސްލިމް (  ع (

  ."ނުކިޔާ ކާ ތަކެތީން ޝައިޠާނާ ކައެވެ اللَّه بِسمِހަމަކަށަވަރުން "

ޞަލަވާތް  ސަލާމާއި. ޢުމަރު ބުނު އަބީ ސަލަމާގެ އަރިހުން ރިވާވެފައި ވެއެވެ

 اللَّه بِسمِ. އޭ ކުޑަ ކުއްޖާއެވެ. "ލެއްވި އިތުރު އެކަލޭގެފާނު ތިމަންނާއަށް ވިދާޅުވިއެވެ

." ކިޔައި ތިބާގެ ކަނާއަތުން ތިބާއާއި ކައިރި ފަރާތުން ކާށެވެ

  ))2022(108)5269(މުސްލިމް(

ފާނު އެކަލޭގެ. އުޘްމާނު ބުނު އަބިލްޢާޞުއް ޘަޤަފީގެ އަރިހުން ރިވާވެފައި ވެއެވެ

އިސްލާމް ވީއްސުރެ ގައިގައި ރިއްސާ ވާހަކަ ދެންނެވުމުން އިތުރު އެކަލޭގެފާނު އުޘްމާނު 

ތިބާ ރިއްސާ ތަނުގައި އަތް ބޭއްވުމަށްފަހު . ބުނު އަބިލްޢާޞް އަށް ޙަދީޘް ކުރެއްވިއެވެ

 أَجِد ما رش من وقُدرته بِاللَّه أَعوذُދެން . ތިން ފަހަރު ވިދާޅުވާށެވެ اللَّه بِسمِ

راذأُح2202(67)5737(މުސްލިމް . (ހަތް ފަހަރު ވިދާޅުވާށެވެ و((  

. ޢަންހުގެ އަރިހުން ރިވާ ވެފައިވެއެވެالله ޢަލީ ބުނު އަބީ ޠާލިބް ރަޟިޔަ

ސަލާމާއި ޞަލަވާތް ލެއްވި އިތުރު އެކަލޭގެފާނު ޙަދީޘް . އެކަލޭގެފާނު ވިދާޅުވިއެވެ

) އެމީހުން(މުގެ ދަރީންގެ ޢަޥްރައާމެދު ވާ ހުރަހަކީ ޖިންނީންނާއި އާދަ . "ކުރެއްވިއެވެ

 297އިބްނު މާޖާ، ޙަދީޘް ނަމްބަރު ." (ކިޔުމެވެ اللَّه بِسمِފާޚާނާއަށް ވަންނަ އިރު 

 الرحيمِ الرحمنِ اللَّه بِسمِމިޙަދީޘްގެ މުރާދަކީ އިންސާނާ ހެދުން ބާލާއިރު ) ޞަޙީޙުން

  )މުތަރުޖިމް. (ގެ ޢަޥްރަ ނުފެންނާނެ ކަމެވެކިޔުމުން ޖިންނީންނަށް އިންސާނާ

  : ކިޔުމުގެ މައްސަލަ  آمين

އަޅަމެންގެ ! اللهއޭ "ގެ މާނައަކީ  "آمين"ގިނަ ދަންނަބޭކަލުންގެ އަރިހުގައި 

  !ދުޢާ ޤަބޫލުކޮށް ދެއްވާނދޭވެ

އަބޫހުރައިރާގެ . ކިޔުން އެއީ ސުންނަތެކެވެ" އާމިން" ސޫރަތުލް ފާތިޙާ ނިމުމުން

ހަމަކަށަވަރުން ސަލާމާއި ޞަލަވާތް ލެއްވި އިތުރު އެކަލޭގެފާނު . ވާވެފައި ވެއެވެއަރިހުން ރި

. އިމާމު އާމީން ކިޔުމުން ތިޔަބައިމީހުންވެސް އާމީން ކިޔާ ހުށިކަމެވެ. "ޙަދީޘް ކުރެއްވިއެވެ

ގެ އެއީ އެމީހެއްގެ އާމީން ކިޔުން މަލާއިކަތް ބޭކަލުންގެ އާމީން ކިޔުއްވުމާ އެއްގޮތް ވެއްޖެ މީހާ

  )410މުސްލިމް ، 780ޞަޙީޙުލް ބުޚާރީ . (އިސްވެ ދިޔަ ފާފަތައް ފުއްސެވޭ ހުއްޓެވެ

މާދުގައި އިމާމާ އާމީން ކިޔާނީ އަޑު އަލްއިމާމު ޝާފިޢި ވިދާޅުވާ ގޮތުގައި ނަ

  )1/172ޠުބީ ތަފްސީރުލް ޤުރް(. ހަރުކޮށެވެ

އެކަލޭގެފާނު  އިތުރު ސަލާމާއި ޞަލަވާތް ލެއްވި . ވާއިލު ބުނު ޙުޖުރު ވިދާޅުވިއެވެ

: އަބޫދާއޫދު . (ކިޔަވާ ވިދާޅުވުމަށް ފަހު އާމީން އަޑު ހަރުކޮށް ވިދާޅުވެއެވެ )الضالِّين ولاَ(

  )1/172ތަފްސީރުލް ޤުރުޠުބީ ! ޞަޙީޙުން، ބައްލަވާ 248: އައްތިރުމިޛީ  932

   الْعالَمين رب للَّه لْحمداَ

އެކަލާންގެއީ ޢާލަމް ތަކުގެ ވެރި . ހުއްޓެވެ ގެ ކިބަފުޅަށް ޙަމްދުالله މާތް : "މާނައީ 

  ."ރަސްކަލާންގެ އެވެ

ސަލާމާއި . އަބޫ ހުރައިރަތާއި އަބޫ ސަޢީދުލް ޚުދުރީގެ އަރިހުން ރިވާ ވެފައިވެއެވެ

ކިޔުމުން  للَّه لْحمداَއަޅާ . "ޞަލަވާތް ލެއްވި އިތުރު އެކަލޭގެފާނު ޙަދީޘް ކުރެއްވިއެވެ

ހުރިހާ . ގެ އަޅާ އެބުނީ ހަމަ ތެދެކެވެالله ތިމަން . "ވެވަޙީ ކުރައްވާނެތެالله މާތް 

ޙަސަނުން، ، 3430: ރަވާހުއް ތިރުމިޛީ( ."ޙަމްދެއްވަނީ ހަމަ ތިމަން ރަސްކަލާންގެއަށެވެ

  )1/175: ތަފްސީރުލް ޤުރުޠުބީ 

. އެކަލޭގެފާނު ވިދާޅުވިއެވެ. އަނަސް ބުނު މާލިކުގެ އަރިހުން ރިވާ ވެފައި ވެއެވެ

ކެއުމާއި ބުއިމަށް . "ސަލާމާއި ޞަލަވާތް ލެއްވި އިތުރު އެކަލޭގެފާނު ޙަދީޘް ކުރެއްވިއެވެ

އަށް ޙަމްދު ކުރާ އަޅާއަށް ހަމަކަށަވަރުން އެކަލާންގެ ރުހި الله ފަހު މާތް 

  )1817: އައްތިރުމިޛީ ، 2734: މް މުސްލި." (ވޮޑިގަންނަވައެވެ

އެކަލޭގެފާނު . އަދިވެސް އަނަސް ބުނު މާލިކުގެ އަރިހުން ރިވާވެފައި ވެއެވެ

މާތް . "ސަލާމާއި ޞަލަވާތް ލެއްވި އިތުރު އެކަލޭގެފާނު ޙަދީޘް ކުރެއްވިއެވެ. ވިދާޅުވިއެވެ

އޭ ކިޔައިފިނަމަ  هللَّ اَلْحمدއަޅާއަށް ނިޢުމަތެއް ދެއްވުމުން އޭނާ ) އެކަލާންގެ(الله 

އިބްނު މާޖާ ." (އެކަލާންގެ އޭނާއަށް އެލިބުނު އެއްޗަށް ވުރެ ރަނގަޅު އެއްޗެއް ދެއްވައެވެ

އަލްއަލްބާނީ އާއި އަލްބޫޞީރީ މިއީ ޙަސަނު ދަރަޖައިގެ ޙަދީޘެއް ކަމަށް ، 3805: 

  .)ވިދާޅުވިއެވެ

. ގެފާނު ވިދާޅުވިއެވެއެކަލޭ. އަޝްޢަރީގެ އަރިހުން ރިވާވެފައި ވެއެވެ މާލިކުލްއަބޫ 

ސާފު ތާހިރު ކަމަކީ . "ސަލާމާއި ޞަލަވާތް ލެއްވި އިތުރު އެކަލޭގެފާނު ޙަދީޘް ކުރެއްވިއެވެ

 اللَّه سبحانَއަދި . މީޒާން ފުރާލައެވެ للَّه اَلْحمد. އެއްބައެވެ ކުޅައީމާންކަމުގެ ދެބައި 

  ." ފުރާލައެވެމި ދެ ކަލިމަ އުޑާއި ބިމާ ދޭތެރެ  للَّه الْحمدوَ

: މުސްލިމް ! ބައްލަވާ) މުތަރުޖިމް. (އެހެނީ އެ ކިޔުމުން ލިބޭ ޘަވާބު އެހާ ގިނައެވެ

)534(1)223(   

އަންނަނިވި ދެ ކަލިމައިގެ ތެރެއިން ބޮޑަށް މާތް ވެގެންވަނީ ކޮން ކަލިމައެއް : މައްސަލަ 

 للَّه اَلْحمدމަ އަކީ އެ ދެ ކަލި .ކަމާމެދު ދަންނަ ބޭކަލުންވަނީ ދެބަސްވެ ވަޑައިގެންފައެވެ

بر ينالَملاَއާއި  الْع إِلاَّ إِلَه އެއްބަޔަކު ވިދާޅުވާ ގޮތުގައި އެދެކަލިމަ . އެވެ اللَّه

އެއީ އޭގައި ތަޥްޙީދު . އެވެ الْعالَمين رب للَّه اَلْحمدތެރެއިން ބޮޑަށް މާތް ވެގެންވަނީ 

ގައި  اللَّه إِلاَّ إِلَه لاَ. ޢުރީފު އެކުލެވިފައިވާތީއެވެސަނާ އާއި ތަ) އެއްކައުވަންތަ ކަމާ(

. ގެ އެއްކައުވަންތަ ކަމެވެالله އެބަހީ މާތް . ހިމެނިފައިވަނީ ހަމައެކަނި ތަޥްޙީދެވެ

ދަންނަބޭކަލުންގެ ތެރެއިން އަނެއް ބަޔަކު ވިދާޅުވަނީ އެ ދެ ކަލިމައިގެ ތެރެއިން ބޮޑަށް މާތް 

އެއީ ސަލާމާއި ޞަލަވާތް ލެއްވި އިތުރު އެކަލޭގެފާނު  .އެވެ اللَّه إِلاَّ إِلَه لاَކަލިމަ އަކީ 

ތިމަންކަލޭގެފާނާއި ތިމަންކަލޭގެފާނުގެ ކުރީގެ ނަބީބޭކަލުން ވިދާޅުވި . "ޙަދީޘް ކުރެއްވިއެވެ

ރަވާހުއް . (އެވެ لَه شرِيك لاَ وحده اللَّه إِلاَّ إِلَه لاَ "އަކީ އެންމެ މާތް ކަލިމަ

ޞަޙީޙުއް ތިރުމިޛީ ލިލް އަލްބާނީ . މިއީ ޙަސަނު ދަރަޖައިގެ ޙަދީޘެކެވެ 3585:  ތިރުމިޛީ

  )1/149: ތަފްސީރުލް ޤުރުޠުބީ ، 3837: 

"دمބުނު الله ޢަބްދު . ގެ މާނަ އަކީ ޢަރަބި ބަހުގައި ފުރިހަމަ ޘަނާއެވެ "اَلْح

އަކީ ކޮންމެ  للَّه لْحمداَ. އެކަލޭގެފާނު ވިދާޅުވިއެވެ. ޢައްބާސްގެ ކިބައިން ރިވާވެފައި ވެއެވެ

 اَلْحمدއާދަމްގެފާނު ކިނބިހިފުޅު އެޅުއްވުނު ވަޤުތު  .ޝުކުރު ކުރައްވާ ބޭކަލެއްގެ ކަލިމައެވެ

لَّهނޫޙުގެފާނަށް ވަޙީ ކުރެއްވިއެވެالله އަދި މާތް. ވިދާޅުވިއެވެ ل. 

   )المينالظَّ الْقَومِ من نجانا الَّذي للَّه الْحمد فَقُلِ .....(

  28 المؤمنون

އަނިޔާވެރި މީހުންގެ ކިބައިން ތިމަންމެން ސަލާމަތް ކުރެއްވި . ފަހެ ކަލޭގެފާނު ވިދާޅުވާށެވެ"

  .އަދި އިބްރާހިމްގެފާނު ވިދާޅުވިއެވެ." އަށް ޙަމްދު ހުއްޓެވެالله މާތް

)دمالْح لَّهي لالَّذ بهي ولَى لرِ عبيلَ الْكاعمإِس اقحإِسو.....(  

  39 إبراهيم

 ޅުއެކަލާންގެއީ އަޅާއަށް، އަ. އަށެވެالله ހުރީ މާތް ) ތަޢުރީފު(ޙަމްދު ) އެންމެހައި"(

  ."މުސްކުޅި ވީ ދުވަހުގައި އިސްމާޢީލާއި އިސްޙާޤު ދެއްވި ރަސްކަލާންގެއެވެ

ވަޙީ ކުރައްވާފައި الله ކާގައި މާތް އަދި ދާއޫދުގެފާނާއި ސުލައިމާންގެފާނުގެ ވާހަ

   .ވެއެވެ

   )الْمؤمنِين عباده من كَثيرٍ علَى فَضلَنا الَّذي للَّه الْحمد وقَالَ....(

  15 النمل

)) ޝުކުރު ކުރެއްވުމުގެ ގޮތުން(ދާއޫދުގެފާނާއި ސުލައިމާނުގެ ފާނުން (އެދެބޭކަލުން "

މާންވީ އެކަލާންގެއީ، އެކަލާންގެއަށް އީ. އަށް ޙަމްދު ހުއްޓެވެالله މާތް . ވިދާޅުވިއެވެ

  ."ގިނަ ބައެއްގެ މައްޗަށް ތިމަންމެން މާތް ކުރެއްވި ރަސްކަލާންގެއެވެ އަޅުތަކުންގެ ތެރެއިން 

އަށް ) ޢަލައިހި ވަސައްލަމްالله މުޙައްމަދު ޞައްލަ (އަދި އެކަލާންގެ އެކަލާންގެ ނަބިއްޔާ 

  .ވަޙީ ކުރެއްވިއެވެ

   )......ولَدا يتخذْ لَم الَّذي للَّه الْحمد وقُلِ(

  111 الإسراء

އެކަލާންގެއީ، އެކަލާންގެއަށް . އަށް ޙަމްދު ހުއްޓެވެالله މާތް . އަދި ކަލޭގެފާނު ވިދާޅުވާށެވެ"

އަދި ސުވަރުގޭގެ އަހުލުވެރިން ." އެއްވެސް ދަރިކަލަކު ނުވާ ރަސްކަލާންގެއެވެ

  .ދަންނަވާނެތެވެ

   )...... نَالْحز عنا أَذْهب الَّذي للَّه الْحمد وقَالُوا(

  34 فاطر

ތިމަންމެންގެ ކިބައިން . ދަންނަވާނެތެވެ) ސުވަރުގޭގެ އަހުލުވެރިން(އަދި އެބައިމީހުން "

  ."އަށް ޙަމްދު ހުއްޓެވެالله ހިތާމަތައް ފިއްލަވައި ދެއްވި މާތް 

  . އަދިވެސް ވަޙީ ކުރެއްވިއެވެ

)......رآَخو ماهوعد أَن دمالْح لَّهل بالَ رالْعينم(   

  10 يونس

 الْعالَمين رب للَّه اَلْحمدފަހުގެ ދުޢާއަކީ ) ސުވަރުގޭގެ އަހުލުވެރިންގެ(އެބައިމީހުންގެ "

  .ކިޔުމުންނެވެ." ޙަމްދު ހުއްޓެވެއަށް الله އެހެނީ ޢާލަމްތައް ހެއްދެވި މާތް . އެވެ

ފްސީރުލް ތަ. (އަކީ ޝުކުރު ކުރާ ކޮންމެ މީހެއްގެ ބަސްފުޅެވެ اَلْحمدފަހެ 

  )1/178ޤުރުޠުބީ 

  އާއި ހުރި ތަފާތު اَلْحمدއާއި  الشكْر

. ނުވަތަ ކަމެއްގެ ބަދަލުގައެވެ. ޝުކުރު އަބަދުވެސް ކުރާނީ އެއްޗެއްގެ ބަދަލުގައެވެ

دماَلْح )فرِيعއެއްޗެއްގެ ބަދަލުގައިވެސް އަދި އެއްވެސް ބަދަލަކާއި ) ތަޢުރީފު) (ت

އަލްފުރޫޤުއް ލުޣަވިއްޔާ ލިއަބީ ހިލާލުލް ޙަސަނު ބުނު ޢަބްދު . (ނުލައިވެސް ކުރެވޭނެއެވެ

  )ޗާޕް ޕާކިސްތާން  53: ރަޤުމް ، 60ޞަފްޙާ الله 

بر ينالَمއެބަހީ . އެކަލާންގެއީ ޢާލަމްތަކުގެ ވެރި ރަސްކަލާންގެއެވެ: މާނައީ  الْع

 . ން ކުރެވެއެވެގެ މާނައިގައިވެސް ބޭނު السيد" الرب. "ޢާލަމްތަކުގެ މާލިކެވެ

  .ވަޙީ ކުރައްވާފައި ވެއެވެالله މާތް 

   )......ربك عند اذْكُرنِي......(

  42 يوسف

  ." ތިމަންކަލޭގެފާނުގެ ވާހަކަ ކަލޭގެ ސާހިބު މީހާ ކައިރީގައި ބުނެދޭށެވެ"

"بކަންތައްތައް އިސްލާޙު ކުރާ މީހުންނަށްވެސް ބޭނުން ކުރެވެއެވެ" الر. 

. އް އެމީހުންގެ ވެރިޔަކަށް ކިޔަމަންވާ ވެރިމީހާ އަށްވެސް ބޭނުން ކުރެވެއެވެނުވަތަ އެޤައުމެ

  .ޝާއިރު ވިދާޅުވެފައި ވެއެވެ

لَكْنأَها وومي بةَ ردكن نهابو     :  برو دعم نيب تبر خرععو  

ނާގެ ބައްޕަ އިމްރައުލް ޤައިސާއި އޭ(ކުންދާ ޤަބީލާގެ ވެރިޔާއާއި އޭނާގެ ދަރިފުޅު 

ޚިބުތު އާއި ޢަރުޢަރާއި ދެމެދުގައި ) ޚުޛައިފާ ބުނު ބަދުރު އަދި މަޢައްދު ޤަބީލާގެ ވެރިޔާ

އެވެރިންނަށް ބޭނުން ކުރެވިފައި . ދިމާވި މުޞީބާތްތަކެއްގެ ސަބަބުން މަރުވެގެން ދިޔައީއެވެ

ލަފްޡު ބޭނުން  މި ބައިތުގައިވެސް މަޢުބޫދަށް އެވަނީ ރައްބުގެ. އެވަނީ ރައްބުގެ ލަފްޡެވެ

  . އަޅުކަން ކުރެވޭ ފަރާތަށްވެސް ބޭނުން ކުރެވެއެވެ المَعبود "الرب. "ކުރެވިފައެވެ

  .ޝާޢިރު ވިދާޅުވެފައި ވެއެވެ

بولُ أَربانُ يلُبالثُّع هأْسلَ  :    بِرذَلَّ قَد نم الَتب هلَيع بالالثَّع  

އަކަށް ވެދާނެ  المَعبودކުޑަ ކަމުދާ އެއްޗެއް  އެ އެއްޗެއްގެ ބޮލަށް ހިޔަޅުތައް

ހަމަކަށަވަރުން އެ އެއްޗަކަށް ހިޔަޅު ކުޑަ ކަމުދާ އެއްޗަކީ ނިކަމެތިވެ ޛަލީލު . ބާވައެވެ

  .ވެފައިވާ އެއްޗެކެވެ

ޝާއިރު މި ބައިތު ކީ ސަބަބަކީ އޭނާ އަޅުކަން ކުރާ ބުދަށް ހިޔަޅެއް ކުޑަ 

ޝާއިރު ) 987:ލްމުންޖިދު ފިއްލުޣަތި ވަލްއަޢުލާމި އަ. (ކަމުދާން އިންދާ ފެނުމުންނެވެ

  . މިބައިތު ކިޔުމުގެ މަޤްޞަދަކީ އެފަދަ ބުދެއް އިލާހަކަށް ނުވާނެކަން ހާމަ ކުރުމެވެ

" ينالَماَلْع "  

الله ޢާލަމަކީ މާތް .) ޢާލަމްތަކެވެ. (މިއީ ޢާލަމްގެ ޖަމްޢެވެ. ޤަތާދާ ވިދާޅުވިއެވެ

ކޮންމެ . އަލްފަޟްލު ބުނު ޙުސައިން ވިދާޅުވެފައި ވެއެވެ. ފިޔަވައި ދެން ހުރިހާ އެއްޗެކެވެ

  .ވަޙީ ކުރައްވާފައި ވެއެވެالله މާތް . ޒަމާނެއްގެ މީހުންނަކީ ޢާލަމެކެވެ

 أَزواجِكُم من ربكُم لَكُم خلَق ما وتذَرونَ * الْعالَمين من الذُّكْرانَ أَتأْتونَ(

  )نَعادو قَوم أَنتم بلْ

  166-165 الشعراء

ތިޔަބައިމީހުން ހައްދަވާ ބޮޑުކުރެއްވި ރަސްކަލާންގެ ތިޔަބައިމީހުންނަށް ޓަކައި ހައްދަވައި "

ތިޔަބައިމީހުން މީސްތަކުންގެ ) އެދުން ފުއްދުމަށް(ޙަލާލު ކުރައްވާފައިވާ އަނބީން ދޫކޮށް 

ތިޔަބައިމީހުންނަކީ ހައްދު ތެރެއިން ފިރިހެނުންނާ ގާތްވަނީ ހެއްޔެވެ؟ އަދި ކިއެއް ހެއްޔެވެ؟ 

  ."ފަހަނައަޅައި ދާ ބައެކެވެ

އަކީ އިންސާނުންނާއި " اَلْعالَمين. "އިބުނު ޢައްބާސް ވިދާޅުވެފައި ވެއެވެ

  . ދަލީލަކީ އަންނަނިވި އާޔަތެވެ. ޖިންނީންނެވެ

   )نذيرا للْعالَمين ليكُونَ..........(

  1  الفرقان

ނަރަކައާއި (ނަށް އިންޛާރު ކުރައްވާ ) ޖިންނީންނާއި އިންސާނުން( ޢާލަމްތަކުގެ އަހުލުވެރިން"

ބޭކަލަކު ކަމުގައި ކަލޭގެފާނު ) ޤިޔާމަތް ދުވަހުގެ ބިރުވެރި ކަމުން ބިރު ގަންނަވާ

  ."ވުމަށްޓަކައެވެ

ބޭނުން ކުރެވެނީ ބުއްދި ހުރި  اَلْعالَم. އަލްފައްރާއު އާއި އަބޫޢުބައިދު ވިދާޅުވެއެވެ

އިންސާނުން، ޖިންނީން، މަލާއިކަތުން، އަދި . އީ ހަތަރު ބާވަތެކެވެއެ. ތަކެއްޗަށެވެ

އިސްވެ . މި މައްސަލާގައި އަލްއިމާމުލް ޤުރްޠުބީ ވިދާޅުވެފައި ވެއެވެ. ޝައިޠާނުންނެވެ

ގައި ހުރިހާ މަޚްލޫޤުން ތަކެއް  عالَمބަސްފުޅު ތަކުގެ ތެރެއިން އެންމެ ޞައްޙަކަން ބޮޑީ 

  .ންނަނިވި އާޔަތެވެދަލީލަކީ އަ. ޝާމިލް ވުމެވެ

 وما والْأَرضِ السماوات رب قَالَ * الْعالَمين رب وما فرعونُ قَالَ(

  ).........بينهما

  24-23 الشعراء

ޢާލަމްތަކުގެ ) ކަލޭގެފާނު އެފަރާތަކުން ރަސޫލުކަމައިގެން ވަޑައިގަތް. (ފިރްޢަޥްނު ބުންޏެވެ"

އެއީ އުޑުތަކާއި . ންފަރާތެއް ހެއްޔެވެ؟ މޫސާގެފާނު ވިދާޅުވިއެވެވެރި ރަސްކަލާންގެއީ ކޮ

ނެގިގައި  اَلْعالَمއަދި ." ބިމާއި އެދެމެދުގައި ވާހާ ތަކެއްޗެއް ހެއްދެވި ރަސްކަލާންގެއެވެ

މިއިން ދޭހަކޮށްދެނީ އެތަކެތި އުފެއްދެވި ފަރާތެއް . އިންނެވެ مةلااَلْعއާއި  لَملْعاَމިވަނީ 

  .ވާކަމެވެ

  " الرحيمِ الرحمنِ"

" الْعالَمين رب"އެކަލާންގެ ޛާތުފުޅު الله މާތް . އަލްއިމާމުލް ޤުރްޠުބީ ވިދާޅުވެފައި ވެއެވެ

ގެ މާނައަކީ  الرحيمِ الرحمنِ. އިން ސިފަ ކުރައްވައެވެ" الرحيمِ الرحمنِ" އަށް ފަހު

އަދި ޚާއްޞަކޮށް . އްވާ ރަސްކަލާންގެއެވެއެންމެހާ ތަކެއްޗަށް ދުނިޔޭގައި ރަޙުމަތް ލަ: "

  ."ކިޔަމަންތެރިވި އަޅުންނަށް އާޚިރަތުގައި ރަޙުމަތް ލައްވާ ރަސްކަލާންގެއެވެ

"بر ينالَمގެ ބާރު ގަދަކަން ހާމަވެގެން ދެއެވެالله އެވެ އައިސްފައިވުމުން މާތް  "الْع .

ގެ އޯގާތެރިކަންވެސް ހާމަވެގެން އައިސްފައި ވުމުން އެކަލާން "الرحيمِ الرحمنِ"އަދި 

  . ދެއެވެ

ސަލާމާއި . ޢަންހުގެ އަރިހުން ރިވާ ކުރެއްވިއެވެالله އަބޫ ހުރައިރާ ރަޟިޔަ 

ގެ ޙަޟްރަތުގައިވާ الله މާތް . ޞަލަވާތް ލެއްވި އިތުރު އެކަލޭގެފާނު ޙަދީޘް ކުރެއްވިއެވެ

ނެކަމުގެ އުއްމީދެއް ސުވަރުގެއަށް ދާ ޢުޤޫބާތް މުއުމިނުންނަށް އެނގޭނަމަ އެއްވެސް މީހަކު

ގެ الله ގެ ރަޙްމަތުގެ ގިނަކަން ނުވަތަ މާތް الله އަދި ކާފަރުންނަށް މާތް . ނުކުރާނެއެވެ

މުސްލިމް ." (އުއްމީދު ކަނޑައެއް ނުލާނެއެވެއޯގާވަންތަކަން އެނގޭނަމަ ސުވަރުގެއަށް ދިއުމުގެ 

މީހުން އެރަޙްމަތުގެ ގިނަކަމުން ކާފިރުންވެސް އެ: އެބަހީ ) 6469ބުޚާރީ  2755: 

މިއާޔަތުގައި މާތް " الرحيمِ الرحمنِ. "ސުވަރުގެއަށް ދާނެ ކަމުގެ އުއްމީދު ކުރާނެއެވެ

  . ކުރައްވާފައެވެ) ތަޢުރީފް(އެވަނީ އެކަލާންގެ ޛާތުފުޅުގެ މަދަޙަ الله 

)كالمِ موينِ يالد(  

އިމާމު އަލް." އެކަލާންގެއީ ޤިޔާމަތް ދުވަހުގެ ވެރި ރަސްކަލާންގެއެވެ: "މާނައީ 

 مالكއެއީ . އިބްނު ޖަރީރުއް ޠަބާރީ މިއާޔަތުގައި ދެ ޤިރާއަތު ބަޔާން ކުރައްވާފައި ވެއެވެ

 مالك. އަދި ވިދާޅުވެއެވެ. އެވެ) الدينِ يومِ ملك: (އެބަހީ . އެވެ ملكއާއި 

އަކީ  كملއެއީ  .އަރިހުގައި އަޥްލާކަން ބޮޑެވެކިޔުން ތިމަންގެ  ملكކިޔުމަށްވުރެ 

. ހުރިހާ އެއްޗެއްވެސް ހުންނަނީ ރަސްގެފާނުގެ މިލްކުވެރިކަމުގެ ދަށުގައެވެ. ރަސްގެފާނެވެ

. ހުރިހާ އެއްޗެއްގެ މައްޗަށް ނުވެ ހިނގައިދާނެއެވެ) އެހެނީ މިލްކުވެރިކަން( مالكނަމަވެސް 

. ށް ރަނގަޅެވެކިޔުން ބޮޑަ) الدينِ يومِ ملك(ވީމާ، ތިމަން ކަލޭގެފާނުގެ އަރިހުގައި 

  )1/44ތަފްސީރުލް ޤުރްޠުބީ (

ގިނަ . އިސްވެ ބަޔާން ކުރެވުނު ދެ ޤިރާއަތަކީވެސް ޞައްޙަ ޘާބިތު ދެ ޤިރާއަތެވެ

ނަމަވެސް އިބްނު ކަޘީރު އާއި އިބްނު ޢުމަރު އާއި . އެވެ مالكދަންނަބޭކަލުން ވިދާޅުވަނީ 

   )1/44ޢުލް ބަޔާން ލިއްޞާބޫނީ ރަވާއި( .އެވެ ملكއަބުއްދަރުދާއު ކިޔަވާ ވިދާޅުވަނީ 

)كالمِ موينِ يالد(  

މިއާޔަތުގައި ޤިޔާމަތް ދުވަސް ޚާއްޞަ ކުރެވިފައި އެވަނީ އެބަހީ ޤިޔާމަތް ދުވަހުގެ 

އަށް ޓަކައި ހުރިހާ الله ވެރި ރަސްކަލާންގެއޭ އައިސްފައި އެވަނީ އެދުވަހު މާތް 

ވެސް ދުނިޔޭގައި ފިރުޢަޥްނާއި ނަމްރޫދު ފަދަ ނަމަ. މަޚްލޫޤުތައްވެސް ތިބޭނީ ނިކަމެތި ވެފައެވެ

  .އެހެންވެ ޤިޔާމަތް ދުވަހު ވަޙީ ކުރައްވާނެތެވެ. ގަދަ ހަދާ އުޅުނު ބަޔަކުވެސް އުޅުނެވެ

  )الْيوم الْملْك لمنِ(

  "މިއަދު ރަސްކަންވަނީ ކޮން ފަރާތަކަށް ހެއްޔެވެ؟"

  .ޖަވާބުގައި ދެންނެވޭނެތެވެ 

)لَّهل داحارِالْقَ الْوه( 

  17 غافر 

الله ހުރިހާ އެއްޗެއްގެ މައްޗަށް ފުރިހަމައަށް ބާރު ލިބިވޮޑިގެންވާ އެއްކައުވަންތަ މާތް "

  ."އަށެވެ

" مالك"އެކަލާންގެ ޛާތުފުޅު الله މާތް . އަލްއިމާމުލް ޤުރްޠުބީ ވިދާޅުވެފައިވެއެވެ

މިއީ އިރު " وماَلْي. "މިސިފައިން ސިފަ ކުރައްވައިފި ނަމަ އެއީ ފިޢުލުގެ ސިފަފުޅެކެވެ

ގެ " الدين يوم"މިއާޔަތުގައި . އެރުމާއި އިރު އޮއްސުމާ ދެމެދުގެ ވަޤުތަށް ކިޔާ ނަމެކެވެ

މި ލަފްޡުގެ މާނައަކީ ޢަމަލުތަކުގެ ހިސާބު " الدين. "މުރާދަކީ ޤިޔާމަތް ދުވަހެވެ

ބާސް އާއި އިބްނު ޢައް. ބެއްލެވުމާއި އެ ޢަމަލު ތަކަށް އޭގެ ޖަޒާ އާއި ބަދަލު ދެއްވުމެވެ

އިބްނު މަސްޢޫދު އަދި އިބްނު ޖުރައިޖު އަދި ޤަތާދާ އަދި މިނޫން ބޭކަލުންވެސް 

الله މާތް . މިކަމަށް އަންނަނިވި އާޔަތްތައް ދަލާލަތު ކުރެއެވެ. ވިދާޅުވެފައިވަނީ މިގޮތަށެވެ

  . ވަޙީ ކުރައްވައެވެ

)ذئموي فِّيهِموي اللَّه مهيند قالْح.......(   

  25 رالنو

ޙައްޤު ޖަޒާ އެބައިމީހުންނަށް ) ޢަމަލުތަކުގެ(އެބައިމީހުންގެ ) ޤިޔާމަތް ދުވަހު(އެ ދުވަހު "

  ."ހަމައަށް ދެއްވާނެތެވެالله މާތް 

  . އަދިވެސް ވަޙީ ކުރައްވާފައި ވެއެވެ

)موى الْيزجفْسٍ كُلُّ تا نبِم تبكَس (....... 

  17 غافر

  ."ޖަޒާ ދެއްވޭހުށީ އެމީހެއް ކުޅަ ޢަމަލުތަކާ އެއްގޮތަށެވެ ޤިޔާމަތް ދުވަހު ކޮންމެ މީހަކަށް "

  . އަދިވެސް ވަޙީ ކުރައްވައެވެ

   )لَمدينونَ أَئنا وعظَاما ترابا وكُنا متنا أَئذَا(

  53 الصافات

ހަމަކަށަވަރުން ތިމަންމެން މަރުވެ ވެއްޔާ އެކުވެ ކަށިތަކަކަށް ވުމުންވެސް ތިމަންމެންނީ ޖަޒާ "

  "ލިބޭނެ ބަޔަކު ކަމުގައި ވޭބާއެވެ؟

  . ޝާއިރު ވިދާޅުވެފައިވެއެވެ

كادصا حوما يم تعرا زمإِنو  

   دائن هو كَما يوما الفَتي يدانُ       

. ތިބާއަށް ދުވަހަކު ކޮޅުންވެސް ކަނޑަށް ލިބޭހުށީ ތިބާ ގޮވާން ކުރި އެއްޗެކެވެ

ކަންތައް ކުރި ގޮތަށް ކޮންމެވެސް ދުވަހަކުން އޭނާއާ މެދުވެސް  )އެހެން މީހުންނާމެދު(ޒުވާނާ 

  . އޭގެ ބަދަލު އެގޮތަށް ލިބޭނެއެވެ: އެބަހީ . ކަންތައް ކުރެވޭ ހުއްޓެވެ

ޖަޒާ : އައިސްފައި އެވަނީ ބަދަލު ދިނުމުގެ އެބަހީ " يدانُ"މިބައިތުގައިވެސް 

  . ދިނުމުގެ މާނައިގައެވެ

لَبانَ. "ވިދާޅުވެއެވެ ثَعانَ"އެހެނީ . ގެ ލަފްޡެކެވެ الأضدادމިއީ " دد "

ކިޔަމަންތެރި ވުމުގެ މާނާގައިވެސް އަދި ނުކިޔަމަންތެރި ވުމުގެ މާނާގައިވެސް ބޭނުން 

  . ކުރެވެއެވެ

)اكإِي دبعن اكإِيو ينعتسن(  

 އަދި . ހަމައެކަނި އިބަރަސްކަލާންގެ އަށެވެ އަޅަމެން އަޅުކަން ކުރަނީ: "މާނައީ 

  ."އަޅަމެން ވާގި އެދެނީވެސް ހަމައެކަނި އިބަރަސްކަލާންގެ ޙަޟްރަތުންނެވެ

ގެ ޘަނާ ބަޔާން الله ސޫރަތުލް ފާތިޙާ ފެށިގެން މިއާޔަތާ ހަމައަށް އެވަނީ މާތް 

މުޚާޠަބުގެ އުޞޫލަކުން . އަދި ވާހަކަ ދެކެވިފައި އެވަނީ ޣައިބުގެ އުޞޫލަށެވެ. ކުރެވިފައެވެ

ހަކަ ދެކެވެމުން އައި އުސްލޫބާއި ގޮތް ބަދަލުވެ މިހާރު އެވަނީ ނަމަވެސް ކުރިން ވާ. ނޫނެވެ

. މިއީ ޢަރަބި ބަހުގެ ބަލާޣާތުގެ ވައްތަރެކެވެ. މުޚާޠަބުގެ އުސްލޫބަށް އައިސްފައެވެ

ކުރިން ވާހަކަ ދައްކަމުން އައި އުސްލޫބް . އެވެ نالتلْوِيމިވައްތަރަށް ޢަރަބި ބަހުން ކިޔަނީ 

  )2/847 الوسيط المعجم ظُرأُن(. ބަދަލު ކޮށްލުމެވެ

  . މި އުސްލޫބް ކީރިތި ޤުރުއާނުގައި ބަޔާން ކުރެވިފައި ވެއެވެ

).......مقَاهسو مهبا رابرا شورذَا إِنَّ*  طَهكَانَ ه اءً لَكُمزج....( 

  22-21 الإنسان 

ބުއިމެއް ބޯން އަދި އެބައިމީހުންގެ ވެރި ރަސްކަލާންގެ އެބައިމީހުންނަށް ސާފު ތާހިރު "

ހަމަކަށަވަރުން މިއީ ތިޔަބައިމީހުން ނަށް ހުރި .) އެބައިމީހުންނަށް އެންގެވޭނެއެވެ. (ދެއްވިއެވެ

  ."ޖަޒާ އެކެވެ

  . އަދިވެސް ވަޙީ ކުރައްވައެވެ

 )طَيبة بِرِيحٍ بِهِم وجرين الْفُلْك في كُنتم إِذَا حتى(

  22 يونس 

ށް އަރައި ރަނގަޅު މަޑު ރޯޅި އައިގެން އެމީހުންނާއިގެން އެ ނައު ދެން ތިޔަބައިމީހުން ނަވަ"

  ......"ދުއްވައި ގަތުމުން 

)اكإِي دبعن اكإِيو ينعتسولމި އާޔަތުގައި ) نفْعولއިސް ކުރެވިފައި އެވަނީ  مفْعގެ  م

އަންނާނީ  مفْعولތެއްގައި ޢާއްމު ގޮ. މިއީވެސް ޢަރަބީންގެ އުޞޫލެކެވެ. މުހިއްމު ކަމަށްޓަކައެވެ

علއާއި  لفއަށް ވުރެ ފަހަތަށެވެ فَاع .  

    )الْمستقيم الصراطَ اهدنا(

  !"އަޅަމެންނަށް ސީދާ ވެގެންވާ ތެދު މަގު ދައްކަވާނދޭވެ"

" اهدنا. "މިވަނީ ދުޢާ ކުރާނެ ގޮތް އަންގައި ދެއްވާފައެވެ الله މިއާޔަތުގައި މާތް 

 مخشرِيالز. ނުން ކުރުމުން އޭގެ މާނައެއް ފުރިހަމައެއް ނުވާނެއެވެމި ލަފްޡު އެކަނި ބޭ

." އާ އެކު މުތަޢައްދީ ވުމެވެ إلَىނުވަތަ  لاَمމި ލަފްޡުގެ އަޞްލަކީ . "ވިދާޅުވެފައި ވެއެވެ

  .ވަޙީ ކުރައްވާފައި ވެއެވެالله މާތް 

)موهدإِلَى فَاه اطريمِ صحالْج(   

  23 الصافات

ވައި އެހެން ފަރާތްތަކަށް އަޅުކަން ކުރި މީހުންނަށް ނަރަކައިގެ މަގަށް ފިޔަالله މާތް " 

  ."މަގު ދައްކާށެވެ

  . އަދިވެސް ވަޙީ ކުރައްވައެވެ

   )..........أَقْوم هي للَّتي يهدي الْقُرآَنَ هذَا إِنَّ(

  9 الإسراء

." މަގު ދައްކައެވެ ހަމަކަށަވަރުން ސީދާކަން އެންމެ ބޮޑު ވެގެންވާ މަގަށް މި ޤުރުއާން"

  )1/23 القديرللشوكاني فتح أُنظُر(

 متعديއަށް  مفْعولދެވަނަ  الهداية. އަލްއިމާމުލް ޤުރްޠުބީ ވިދާޅުވެފައި ވެއެވެ

  .އަކާ އެކުގައެވެ جر حرفވާނީ 

އެހެނީ .  މިއާޔަތުގައި ސީދާ ވެގެންވާ ތެދު މަގުގެ މުރާދަކީ އިސްލާމް ދީނެވެ

ޢަރަބި " الصراط. "ޢަލައިހި ވަސައްލަމް އުޅުއްވި ގޮތެވެالله ޞައްލަ  اللهރަސޫލު 

  . ބަހުގައި ކިޔަނީ މަގަށެވެ

  )علَيهِم أَنعمت الَّذين صراطَ(

އެއީ އެބޭކަލުންގެ މައްޗަށް އިބަ ރަސްކަލާންގެ ނިޢުމަތް ދެއްވި : "މާނައީ 

  ."ބޭކަލުންގެ މަގެވެ

އެބޭކަލުންނަށް ނިޢުމަތް ދެއްވި الله ގޮތުގައި މާތް  ޖުމްހޫރު މުފައްސިރުން ވިދާޅުވާ

އެއީ . ބޭކަލުންނަކީ ނަބީ ބޭކަލުންނާއި ޞިއްދީޤުންނާއި ޝަހީދުންނާއި ޞާލިޙުންނެވެ

  . އަންނަނިވި އާޔަތުގައި ވާ ފަދައިންނެވެ



  ސޫރަތުލް ފާތިޙާގެ ތަފްސީރު 
 

 

31 
 

)نمعِ وطي ولَ اللَّهسالرو كفَأُولَئ عم ينالَّذ معأَن اللَّه هِملَيع نم ينبِيالن 

ينيقدالصاءِ ودهالشو ينحالالصو نسحو كيقًا أُولَئفر(   

  69 النساء

ވާ ) ޤިޔާމަތް ދުވަހު(އަށާއި ރަސޫލާއަށް ކިޔަމަންވާ މީހުން ފަހެ، އެބައިމީހުން الله މާތް "

) އެބަހީ. (ވެއެބައެއްގެ މައްޗަށް ނިޢުމަތް ދެއްވި މީހުންނާ އެކުގައެ الله ހުށީ މާތް 

އެބައިމީހުންނަކީ . ނަބީބޭކަލުންނާއި ޞިއްދީޤުންނާއި ޝަހީދުންނާއި ޞާލިޙުންނާ އެކުގައެވެ

  ."އެކުވެރި ވުމުގެ ގޮތުން ވަރަށް ރަނގަޅު ބައެކެވެ

ގެ " صراط"ގައި އަބަފިލި ޖެހިފައިވަނީ ކުރީގެ " صراطَ"މި އާޔަތުގައި 

  )1/24 ديرللشوكانيالق فتح. (ބަދަލުގައި ކަމުގައި ވާތީއެވެ

  )الضالِّين لاَو علَيهِم الْمغضوبِ غَيرِ(

. އެއުރެންގެ މައްޗަށް ކޯފާ ލެއްވިގެންވާ މީހުންގެ މަގެއް ނޫނެވެ: " މާނައީ 

  ."އަދި މަގު ފުރެދިފައިވާ މީހުންގެ މަގެއް ނުމެ ނޫންމެއެވެ

ވާތް ލެއްވި އިތުރު ސަލާމާއި ޞަލަ. ޢަދިއްޔު ބުނު ޙާތިމްގެ ޙަދީޘްގައި ވެއެވެ

އެބައެއްގެ މައްޗަށް ކޯފާ " علَيهِم الْمغضوبِ. "އެކަލޭގެފާނު ޙަދީޘް ކުރެއްވިއެވެ

މަގު ފުރެދިފައިވާ ބަޔަކީ " الضالِّين"އަދި . ލެއްވިފައިވާ ބަޔަކީ ޔަހޫދީންނެވެ

، 379-4/378ވަ އަޙްމަދު ، 2953: ރަވާހުއް ތިރުމިޛީ . (ނަޞާރާއިންނެވެ

. މިއީ ޙަސަނު ދަރަޖައިގެ ޙަދީޘެކެވެ 2354-2353: ތިރުމިޛީ ލިލް އަލްބާނީޞަޙީޙުއް

އިސްވެ ބަޔާން ކުރެވުނު ޙަދީޘަށް އަންނަނިވި ) 1/149ތަފްސީރުލް ޤުރްޠުބީ ! ބައްލަވާ

  . ވަޙީ ކުރައްވާފައި ވެއެވެالله މާތް . އާޔަތް ތަކުންވެސް ތާއީދު ލިބެއެވެ

   ).........هاللَّ من بِغضبٍ وباءُوا.........(

  112 عمران آل

  ."ކޯފާ ލެއްވިއެވެالله މާތް ) އެބަހީ ޔަހޫދީންނަށް(އެބައިމީހުންނަށް "

މި ސިފައިން ސިފަ الله މާތް . ލަފްޡީ މާނައަކީ ހަރުކަށި ވުމެވެގެ  الغضب

. ނުވަތަ ހަމައެކަނި ޢަޛާބެވެ. ކުރާނަމަ އޭގެ މާނައަކީ ޢަޛާބު ދެއްވުމަށް އިރާދަ ކުރެއްވުމެވެ

. އަކީ ނަޞާރާއިންނެވެ" الضالِّين" .އިން އަލްއިމާމުލް ޤުރްޠުބީ ވިދާޅުވެފައި ވެއެވެމިފަދަ

  .ކީރިތި ޤުރުއާނުގައި އެމީހުންނާއި ބެހޭގޮތުން ވަޙީ ކުރައްވާފައި ވެއެވެالله މާތް 

 عن واوضلُّ كَثيرا وأَضلُّوا قَبلُ من ضلُّوا قَد قَومٍ أَهواءَ تتبِعوا ولَا........(

  )السبِيلِ سواءِ

  77 المائدة

އަދި ހަމަކަށަވަރުން ކުރީން މަގު ފުރެދިފައިވާ އަދި ގިނަ ބަޔަކު މަގު ފުރައްދާފައިވާ އަދި "

ތަބަޢަ  ތެދުމަގުން އެއްކިބާވެ މަގު ފުރެދިފައިވާ ބައެއްގެ އެދުންތަކަށް ތިޔަބައިމީހުން

  ."ނުވާށެވެ

މިހިސާބުން . އްޤުގެ މަގުން އެއްކިބާވުމެވެގެ ލަފްޡީ މާނައަކީ ޙަ الضلاَلُ

އާމީން ކިޔުމާ ބެހޭގޮތުން މިސޫރަތުގެ ކުރީ . ސޫރަތުލް ފާތިޙާގެ ތަފްސީރު ނިމުނީއެވެ

  . ކޮޅުގައި ވާހަކަ ދެކެވިފައި ވާނެއެވެ


